
[bookmark: OLE_LINK1][bookmark: OLE_LINK2]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021  ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ ՈՐՈՇՄԱՆ ԸՆԴՈւՆՄԱՆ

1. Անհրաժեշտությունը
Նախագծով առաջարկվում է 124,323.5 հազ. դրամը վերաբաշխել ուղղել ՀՀ կառավարության պահուստային ֆոնդ ։
2. Ընթացիկ իրավիճակը և առաջարկվող կարգավորման նպատակը և բնույթը
[bookmark: _GoBack]ՀՀ կառավարության 2021 թ. դեկտեմբերի 23-ի N 2121-Ն որոշմամբ հաստատվել են ՀՀ 2022 թվականի պետական բյուջեի «1088. Զբաղվածության ծրագրի» միջոցառումները և անհրաժեշտ ֆինանսական միջոցները։ Սոցիալական նախարարական կոմիտեի 21.12.2021 թ. նիստի N ԿԱ/258-2021 և ՀՀ փոխվարչապետ Մ. Գրիգորյանի մոտ 25.12.2021 թ. կայացած՝ ՀՀ աշխատանքի և սոցիալական հարցերի նախարարության զբաղվածության ոլորտում իրականացվող ծրագրերի շուրջ խորհրդակցության N1 արձանագրություններով հանձնարարվել է վերանայել «Գործազուրկների, աշխատանքից ազատման ռիսկ ունեցող, ինչպես նաև ազատազրկման ձևով պատիժը կրելու ավարտին վեց ամիս մնացած աշխատանք փնտրող անձանց մասնագիտական ուսուցման կազմակերպում» և «Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» միջոցառումների իրականացման ընթացակարգերը։ Ուստի, որպեսզի արդեն իսկ սահմանված ընթացակարգերով պայմանագրեր չկնքվեն, նախագծով առաջարկվում է նշված միջոցառումներին հատկացված ֆինանսական միջոցները՝ 124,323.5 հազ. դրամը վերաբաշխել՝ ուղղելով ՀՀ կառավարության պահաստային ֆոնդ։ Մասնավորապես, առաջարկվում է «11001. Գործազուրկների, աշխատանքից ազատման ռիսկ ունեցող, ինչպես նաև ազատազրկման ձևով պատիժը կրելու ավարտին վեց ամիս մնացած աշխատանք փնտրող անձանց մասնագիտական ուսուցման կազմակերպում» միջոցառման համար նախատեսված 40,276.30 հազ․դրամը (նվազեցնելով ծրագրում ընդգրկվող անձանց ցուցանիշը 434-ով), «12008. Գործազուրկների, աշխատանքից ազատման ռիսկ ունեցող, ինչպես նաև ազատազրկման ձևով պատիժը կրելու ավարտին վեց ամիս մնացած աշխատանք փնտրող անձանց կրթաթոշակի տրամադրում» միջոցառման համար նախատեսված 44,285.10 հազ․ դրամը (նվազեցնելով ծրագրում ընդգրկվող անձանց ցուցանիշը 434-ով), «12001. Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» միջոցառման համար նախատեսված 33,823.80 հազ․ դրամը (նվազեցնելով ինքնազբաղվածությամբ ապահովվող անձանց ցուցանիշը 33-ով) և «11004. Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում ծրագրի ուսուցման կազմակերպման և խորհրդատվական ծառայություններ» միջոցառման համար նախատեսված 5,938.30 հազ․ դրամը (նվազեցնելով ինքնազբաղվածությամբ ապահովվող անձանց ցուցանիշը 33-ով) ուղղել ՀՀ կառավարության պահուստային ֆոնդ։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:

4. Ակնկալվող արդյունքը
Նախագծի ընդունմամբ ակնկալվում է «1088. Զբաղվածության ծրագրի» նշված միջոցառումներն իրականացնել նոր ընթացակարգերով։ 

5. Իրավական ակտի ընդունման կապակցությամբ պետական բյուջեում եկամուտների և ծախսերի ավելացման կամ նվազեցման անհրաժեշտություն.

Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	
	«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021  թվականի դեկտեմբերի 23-ի N 2121-Ն որոշման մեջ փոփոխություններ կատարելու  մասին»   Հայաստանի Հանրապետության կառավարության որոշման նախագիծը չի բխում համապատասխան ռազմավարական փաստաթղթերից: 


